
MAMLAKAT SANOATINING 
BARQAROR RIVOJLANISHIDA 
ENERGOSAMARADORLIKNING 
ROLI

J. J. Yaxshilikov
PhD, TDIU Samarqand filiali, Riqamli iqtisodiyot va ahborot 
texnologiyalari kafedrasi dotsenti

Annotatsiya: Maqolada zamonaviy dunyoda sanoat tarmoqlarining barqaror rivojlanishining asosiy omillari ko‘rib 
chiqilgan. Tahlil orqali sanoatni rivojlantirishda ekologik, ijtimoiy va iqtisodiy omillarni hisobga olish zarurligi asoslab 
berilgan. Sanoat tarmoqlarida samaradorlik va barqarorlikni oshirish bo‘yicha strategiyalar yoritilgan. Xulosa qilib aytganda,
maqolada innovatsiyalar va barqaror sanoat rivojlanishini ta’minlash uchun muvozanatli boshqaruv yondashuvi-
ning ahamiyati ta’kidlangan.

Kalit so‘zlar: ijtimoiy-iqtisodiy rivojlanish, sanoat, investitsiya, samaradorlik, energosamaradorlik, investitsion jozibadorlik.
Abstract: The main factors of sustainable development of industries in the modern world are considered in the article. 
The need to take into account environmental, social and economic factors in the development of the industry is justified 
through the analysis. Strategies for increasing efficiency and sustainability in industrial sectors are considered. In conclu-
sion, the article emphasizes the importance of a balanced management approach to ensure innovation and sustainable 
industrial development.

Key words: socio-economic development, industry, investment, efficiency, energy efficiency, investment attractiveness.
Аннотация:  В статье рассмотрены основные факторы устойчивого развития отраслей в современном мире. 
 помощью анализа обоснована необходимость учета экологических, социальных и экономических факторов при
развитии отрасли. Рассмотрены стратегии повышения эффективности и устойчивости в промышленных секторах. 
В заключение в статье подчеркивается важность сбалансированного управленческого подхода для обеспечения 
С инноваций и устойчивого промышленного развития.

Ключевые слова: социально-экономическое развитие, промышленность, инвестиции, эффективность, энергоэф-
фективность, инвестиционная привлекательность.

K I R I S H
Sanoat ish o‘rinlari, mahsulot va xizmatlar ishlab chiqarish va innovatsiyalarni rivojlantirish orqali mamlakat-

ning ijtimoiy-iqtisodiy rivojlanishida muhim rol o‘ynaydi. Biroq sanoatning barqaror rivojlanishi, o‘z navbatida, 
atrof-muhit, ijtimoiy va iqtisodiy jihatlarni o‘z ichiga olgan ko‘plab omillarni hisobga olishni talab qiladi. Sanoat 
respublikamiz iqtisodiyotining asosiy tarmoqlaridan biri hisoblanadi. Sanoat tarmog‘ining rivojlanishi milliy iqti-
sodiyotning barqaror sur’atlar bilan rivojlanishiga olib keladi.

Rivojlanayotgan va yangi industrial davlatlar tajribalarining ko‘rsatishicha, mazkur davlatlardagi iqtisodiy 
muvaffaqiyatlarning aksariyati sanoatda, ayniqsa, qayta ishlovchi sanoatda chuqur tuzilmaviy o‘zgarishlar bilan 
izohlanadi. Bugungi kunda sanoat tarmoqlarining barqaror rivojlanishi masalasi muhim ahamiyat kasb etib kel-
moqda. Barqaror rivojlanishda sanoatga asosiy va ta’sodifli ta’sir etuvchi omillarning tahlili orqali samaradorlik 
ko‘rsatgichlarini oshirish strategiyalarini ishlab chiqarish masalasi ahamiyati oshib bormoqda.

M A V Z U G A  O I D  A D A B I Y O T L A R  S H A R H I
Sanoatni rivojlantirishning dolzarbligi va iqtisodiyotni takomillashtirishda tutgan o‘rnining nihoyat darajada 

kengligi bilan doimiy ravishda tadqiqotchi olimlarning diqqat markazida bo‘lgan. Xususan, mavzu yuzasidan 
xorijlik olimlardan Yu.Rodionov, R.S.Porter, D. Deveryuks, B.Roberts, R.N. Nureyevlar ilmiy yangiliklar yaratgan 
bo‘lsalar, mahalliy olimlardan Yo.A.Abdullayev, A.Abduhamidov, U.Muxitdinov, A.A.Ortikov, X.Ishbutayeva, 
Sh.Nizomova, E.X.Maxmudov, M.Isoqovlar bir qator ilmiy tadqiqotlar olib borishga muvaffaq bo‘lishgan.

Xususan, A.Artikov “O‘zbekistonda sanoatni rivojlantirishning qator imkoniyatlari, geografik va iqtisodiy 
omillari”ga, M.P.Narziqulov “Sanoatni rivojlanish strategiyasini ishlab chiqish jarayonida asosiy e’tibor tarkibiy 
o‘zgarishlarga qaratilganligi”ga, E.X. Maxmudov “Sanoat tarmoqlari rivojlanishiga sharoit yaratishning strategik 
yo‘nalishlari birinchi navbatda budjet, soliq, pul kredit, narx va valyuta siyosati kabi vositalarni qamrab olgan 
qulay makroiqtisodiy muhitni yaratish”ga, bog‘liqliklariga alohida to‘xtalib o‘tishgan.

T A D Q I Q O T  M E T O D O L O G I YA S I
Tadqiqot jarayoni davomida sanoatning barqaror rivojlanishini tahlil qilinishi asosida iqtisodiy tahlil va 

sintez, induksiya va deduksiya, statistik guruhlash, ekspert baholash, ilmiy abstraksiyalash va boshqa usul-
lardan keng foydalanildi.

T A H L I L  V A  N A T I J A L A R
Ma’lumki, mamlakat sanoati faoliyati rivojlanishiga ta’sir etuvchi omillar sifatida iqtisodiy siyosat, mavjud 

infratuzilma, ishchi kuchi potensiali, innovatsiya va texlogiyalar, mavjud bozorlarga chiqish imkoniyatlari, 
ekologik faktorlar, huquqiy tizim va institutlar, siyosiy barqarorlik, globalizatsiya va ta’lim ko‘rsatgichlari bilan 
izohlanadi. O‘z navbatida, ushbu omillarning aksiriyati mamlakatning investitsion jozibadorligiga ta’sir etadi.

1-rasm: Sanoat rivojlanishiga omillar ta’siri
Manba: Muallif ishlanmasi

Shularni hisobga olgan holda sanoatning barqaror rivojlanishida asosiy yetaklovchi omillar sifatida biz 
innovatsiya va sanoatda investitsion jozibadorlik omillarni qarashimiz mumkin ekan. Sanoatda investitsion jozi-
badorlikka ta’sir etuvchi asosiy ko‘rsatgichlar biri sifatida energiya barqarorlidir. Jahon bankining “Daromad, 
mehnat va sarmoya” hisobotida ishonchli yenergetika infratuzilmasiga ega davlatlar ko‘proq sarmoya jalb 
yetishi va iqtisodiy o‘sish sur’atlari yuqori ekanligi ta’kidlangan.

McKinsey & Company tadqiqotida yirik investorlarning 92 foizi yenergiya barqarorligini investitsiya qaror-
laridagi asosiy omil, deb bilishini qayd etadi. Harvard Business Review jurnali yenergiya beqarorligi sanoat
investitsiyalarini 25% yoki undan ko‘proq qisqartirishi mumkinligi haqidagi tadqiqotni keltirilgan. Bugungi kunda 
mamlakatimizda ham yenergetika infratuzilmasi modernizatsiyasi sanoat tarmoqlari istiqboli uchun ahamiyati 
oshib bormoqda. Bu, o‘z navbatida, mavjud tizimdan samarali foydalanish hamda ishlab chiqarishda energiya 
samaradorligi o‘zgarishi tendensiyalarini tahlil qilish ahamiyatlidir.

Respublikamiz kesimi bo‘yicha elektr energiyasi ta’minoti 2001-yilda 48454,8 mnl. kVt soat bo‘lgan bo‘lsa, 
2022-yilga kelib 1,58 martaga oshib 76543,3 mnl. kVt soat ga to‘g‘ri kelmoqda. Sonoat tarmoqlarining elektr 
enegiya istemoli 2001-yilda 18791,2 mnl. kVt soat bo‘lgan bo‘lsa, 2022-yilda 18890,3 mnl. kVt soat, qishloq 
xo‘jaligida 2001-yilda 14753,9 mnl. kVt soatdan 20022-yilda 9644,5 mnl. kVt soat, aholiga istemoliga 2001-
yilda 4411,3 mnl. kVt soat, 2022-yilda esa 17470,8 mnl. kVt soat to‘g‘ri kelganini kuzatishimiz mumkin.

2-rasm: Tarmoqlar bo‘yicha elektr energiyasi istemoli dinamikasi
Manba: O‘zbekiston Respublikasi Davlat statistika qo‘mitasi ma’lumotlari asosida muallif tomonidan tuzilgan.

Yuqoridagi elektr enegriyasi sarfi dinamikasidan ma’lumki, 2000-yildan 2023-yillar davomida sanoat tar-
moqlari elektr iste’moli ko‘rsatgichi o‘zgarishi deyarli bo‘lmagan. Sanoat mahsulotlarning ishlab chiqarishi fizik 
hajmining o‘zgari 2000-yildan 2022-yilgacha 14 % o‘sishni tashkil etadi. Buni esa, ishlab chiqarishda erengiya 
samaradorligi oshishi bilan izoxlash mumkin.

Albatta, dastlabki xulosalar chiqarish uchun sanoat tarmoqlarining energiya samaradorligi va energiya 
resurslari bilan ta’minlay olish salohiyati ko‘rsatgichlari tahlili ahamiyatlidir. Energiya istemoli samaradorligini 
baholash ko‘plab ko‘rsatgichlarga bog‘liq, sanoat tarmoqlardagi energiya samaradorligi ko‘rsatgichlari davlat-
latlar o‘rtasidagi solishtiruvi asosida xulosalash imkoni yaratiladi.

3-rasm: Ishlab chiqarish sanoatida elektr energiyasi istemoli samaradorligi.
Manba: Muallif tomonidan tuzilgan.

Tahlillar shuni ko‘rsatmoqdaki, O‘zbekiston, Rossiya va Qozog‘iston sanoatida elektr energiyasi samara-
dorligi solishtirilganda O‘zbekiston Rossiyaga nisban 1.39 martaga pastligi va Qozog‘istonga nisbatan 3.19 
marotaba pasligini ko‘rish mumkin. Bu esa, O‘zbekiston bo‘yicha ishlab chiqarish sanoati tarmoqlarida elektr 
sarfi samaradorligi nisbatan pasligi va uni sub tarmoqlar bo‘yicha tahlil qilish orqali xulosa berish maqsadga 
muvofiqdir.

O‘zbekiston Respublikasi statistika qo‘mitasi rasmiy ma’lumoti asosida shuni aytish mumkinki, nometal 
mineral mahsulotlar ishlab chiqarish, tog‘-kon sanoati bilan bog‘liq va kimyo mahsulotlarini ishlab chiqarish 
tarmoqlari energiya samaradorlik yukori bo‘lishini ko‘rishimiz mumkin.

4-rasm: Ishlab chiqarish tarmoqlarida enegosamaradorlik
Manba: O‘zbekiston Respublikasi Davlat statistika qo‘mitasi ma’lumotlari asosida muallif tomonidan tuzilgan.

Lekin, ushbu subtarmoqlar bo‘yicha energiya samaradorlik ko‘rsatgichlarni o‘zaro taqqoslash noo‘rindir. 
Demak, tarmoqlar bo‘yicha energiya samaradorlikka baho berish rivojlangan sanoatlashgan davlatlar enegi-
yasamaradorlik ko‘rsatgichlari taqqoslash maqsadga muvofiqdir.

Respublikami sanoat tarmoqlaridagi elektr energiya samaradorligi dinamikasi asosida ishlab chiqilgan 
quyidagi trend modeli asosida tahlil qilinganda,

ES = 467485 – 465,955 ∙ T + 0.116107 ∙ T2

F(2, 19) = 158,25 R2 = 0,943 (p1, p2, p3 < 0,0001)

sanoat tarmoqlaridagi elektr energiya samaradorligi 2025-yil kelib 2022-yilga nisbatan 1.27 marta 2026-yilda 
esa 1.39 mataga oshishi kutilmoqda.

Albatta, bunda, kutilayotgan elektro energiya samaradorligi ko‘rsatgichlarini yuqorilashi va uni yanada 
yaxshilashda mintaqaviy iste’mol dinamikasi va uning tendensiyasini o‘rganish maqsadga muvofiq bo‘ladi. 
Respublikamizda bugungi kunda yuqori elektr energiya iste’moli Navoiy, Toshkent, Qashqadaryo viloyatlari va 

Toshkent shahriga to‘g‘ri kelishi bilan bir qatorda ushbu mintaqalarda barqaror elektr energiyasi istemoli oshib 
borish tendensiyani ko‘rsatmoqda.

5-rasm: Hududlar kesimida elektr yeneggiya istemoli
Manba: O‘zbekiston Respublikasi Davlat statistika qo‘mitasi ma’lumotlari asosida muallif tomonidan tuzilgan.

Nisbatan past iste’mol ko‘rsatgichi to‘g‘ri keladigan hududlar Jizzah, Sirdaryo viloyatlarida energiya iste’moli 
tendensiyasi deyarli o‘zgarishsiz qolmoqda.

X U L O S A  V A  T A K L I F L A R
Shuni ta’kidlash kerakki, mamlakatda sanoat taraqqiyoti ko‘plab omillarga bog‘liq bo‘lib bu omillarning 

o‘zaro ta’siri har bir mamlakat uchun uning resurslari va yehtiyojlaridan kelib chiqib o‘ziga xos bo‘lishi mumkin. 
Samarali boshqaruv va bu omillarga mutanosib yondashish sanoat va umuman iqtisodiyotning barqaror rivoj-
lanishiga xizmat qilishi mumkin. Bu borada nafaqat innovatsion boshqaruv va ishlab chiqarish texlologiyalarini
joriy etish, balki mavjud infratuzilmani modernizatsiya qilish masalasi orqali investitsion jozibadorlikni oshirish 
mumkin. Bundan tashqari, tarmoqlar kesimida energiya samaradorlik oshirishda ma’nan eskirgan mavjud tex-
nologiyalarni energiya samaradorligi yuqori bo‘lgan texnologiyalar bilan almashtirishni davlat tomonida rag‘bar-
lantirish va yuqori energiya samaradorligiga ega tovar mahsulotlarini ishlab chiqarish texnologiyalarini subsidi-
yalash va import qilishda boj yengilliklarini yaratish orqali erishish mumkin. Bundan tashqari, uzoq mumdatli 
strategiya sifatida energiya samaradorligi yuqori texnologiyalar sohasida ilmiy-tadqiqot ishlarini qo‘llab-quvvat-
lash maqsadga muvofiqdir.

